CONGREGATIO GENERALIS LXVI
13 novembris 1963

Exc.mus P. D. PeEricLES FELICI, arch, tit. Samosatensis, secrefarius
generalis Ss. Concilii:

Moderabitur disceptationem in hac congregatione generali 66 em.mus
ac rev.mus D. card. Tulius Dopfner, arch. Monacensis.

Antequam prosequatur disceptatio circa cap. ITI schematis de epi-
scopis et dioecesium regimine, loqui postulaverunt ad art. 57 Ordinis
Concilii celebrandi exc.mi DD. Angelus Fernandes, arch. coad. Delhiensis
in India, Ioseph Busimba, ep. Gomaénsis in Congo, losep Melas, ep.
Nuorensis in Italia.

Deinde prosequetur disceptatio circa cap. III, de quo verba facere
postulaverunt em.mi ac. rev.mi DD. cardd. Franciscus Spellman, arch.
Neo-Eboracensis in Statibus Foederatis Americae Septemtrionalis, Ioseph
Frings, arch. Coloniensis in Germania; exc.mi DD. Marcellinus Olaechea,
arch, Valentinus in Hispania, Gerardus McDevitt, ep. aux. Philadel-
phiensis in Statibus Foederatis Ameticae Septemtrionalis, Aloisius M.
Catli, ep. Signinus in Italia, Alfredus Ancel, ep. aux. Lugdunensis in
Gallia, Antonius Pilddin, ep. Canariensis in Hispania, Aemilius Guerry,
arch. Cameracensis in Gallia, Ioseph Dammert, ep. Cajamarcensis in
Peruvia, Garabed Amadouni, exarcha apost. pro Armenis in Gallia,
Aloisius Alonso Mufioyerro, arch. tit. Sionensis in Hispania, Guido
Riobé, ep. Aurelianensis in Gallia, Laurentius Bianchi, ep. Sciiamchia-
mensis in Sinis, Gerardus Codetre, ep. S. Ioannis Quebecensis in Canada,
Edmundus Peiris, ep. Chilavensis in Ceylon, Ioannes Garner, arch. Prae-
toriensis in Africa Meridionali, Franciscus Franié, ep. Spalatensis in
Tugoslavia; rev.mus P. Benedictus Reetz, sup. gen. Congr. Beuronensis
O.SB.,; excmi DD, Antonius Santin, arch.-ep. Tergestinus in Italia,
Ludovicus Cabrera, ep. S. Ludovici Potosiensis in Mexico; Antonius de
Castto Mayer, ep. Camposinus in Brasilia, Andreas Petraudin, arch,
Kabgayensis in Ruanda, Eugenius Hurley, arch. Durbanianus in Africa
Meridionali, Ismaél Castellano, arch. Senensis in Italia, Elias Zoghby,
vic. patr, Melchitarum in Aegypto, Ioseph Sibomana, ep. Ruhengeriensis
in Ruanda,

Memoramini, venerabiles Patres, crastina habitum iri suffragationem
circa schema de instrumentis communicationis socialis. Qui vult suf-
fragium ferre placet iuxta modum, praeparet modos.

1

Exc.mus P. D. ANGELUS FERNANDES
Archiepiscopus tit. Neopatrensis, coad. Delbiensis

Em.mi Praesides ac Moderatores, venerabiles Fratres,

Etsi verecor ne multis vestrum molestum sit post clausam discepia-
tionem de cap. II orationem audire de hac re agentem, et quamuvis mibi
conscius sim psychologicum non esse vestram attentionem petere pro re
quiae iacta iam esse videatur, nibilominus cum ea quae proferam nondum
sint dicta cumque comnsentiant mecum multi Patres ex variis partibus
Indiae necnon ex diversis regionibus Asiae, invitus quodammodo ser-
monem faciam.

Loguar de renuntiatione episcopi sive ad dioecesanum sive ad regu-
larem clerum pertineat, et de bis quae cum hac remuntiatione connec-
tuntur.!

Velim ut guaestio® tractetur, et magis realistice et magis idealistice.

Magis realistice primum, Ne quis umquam a renuntiatione quam
in bonum dioeceseos facere debet, absterteatur prae timore incertitu-
dinis vel inopiae, in schemate varii modi statuantur quibus congtrua
sustentatio fiat., Praeter obligationem primariam diceceseos hoc etiam
adiuvare potest. Conferentiae episcoporum moneantur ut domum aliquam
instituant in qua tales episcopi se, si libeat, conferre possint, in qua,
quantum ad curam corporis et salutem animae, apte eis provideatur, et
in quantum ipsi valent, possibilitas alicuius ministerii sacerdotalis eis
offeratur, Ubi necessarium foret, a communi thesauro Ecclesiae auxilium
huic operi praestetur. Quodsi malunt in aliqua domo religiosa, aut etiam
in privata habitare, ut etiam sustententur e fundo, si necesse fuerit, con-
stituendo. Qui enim bene pro Ecclesia laboraverit, jus habet ut in pace
in idipsum dormiat et requiescat.

Sed etiam magis idealistice. 1deoque propono ut verba quae haben-
tur in lin, 34, nempe: «illis insuper peculiares honores vel privilegia
concedantur », omittantur, saltem quoad honores; et quidem propter
sequentes rationes, quae sunt inter se connexae,

1. Verum est sacerdotes et episcopos humanos remanere. Verum est
quod solent homines honoribus allici. Ideoque decursu temporum, praxis

Ecclesiae sat intricatum cursum honorum evolvit, cum insignibus et
titulatura,

Sed his praesertim diebus muldi episcopi, sacerdotes et laici opinantur
has concessiones humanae naturae factas limites excedere, et potius spi-
ritum aulae imperialis redolere. In Evangelio relegunt quae de hac re
Christus Dominus et Magister non tantum pharisaeis, sed et apostolis
suis dixit, et mirantur quomodo cultus honorum videatur quasi orga-
nizari apud illos gui mundum relinquere dicuntur ut Deo se voveant.

2. Altissime locuti sunt in hac aula Patres conciliares de sanctitate
quae hierarchiae competit. Ad hanc sanctam vocationem adimplendam
Summi Pontifices Apostolicis Litteris saepe et fuse sacerdotes exhortati
sunt. Inter praecipuas vero conditiones sanctitatis est recta intentio
divini servitii, Nonne obstaculum obiicitur per mundanum cultum hono-
rum qui non respondent cuidam officio? Cur tota illa gamma honorifi-
centiarum quarum tam dives est Fcclesia?

Dignitas sacerdotalis et pontificalis tota in eo est quod quis Christum
repraesentat, et non offuscanda est per fascinationem nugacitatis, per has
honorificentias quas Imperator Napoleon « crepitaculum adultorum »
vocabat. « Les décorationes ce sont des hochets pour adultes ».

3. Sacerdotes et episcopi in curam animarum laborantes, saepe de
vitanda cupiditate et ambitione fideles admonent, ut cos in viam per-
fectionis dirigant., Quomodo felicem exitum habere possunt tales direc-
tiones et exhortationes si exemplum pastorum videtur esse indagatio
amplioris gradus et quaesitus honorum?

4. In schemate de Liturgia statutum est quod « usus pontificalium
reservari debet illis ecclesiasticis personis quae aut charactere episcopali
aut peculiari quadam iurisdictione gaudent ». Sane, episcopi, etiam post
resignationem de sede residentiali factam, charactere episcopali insigniti
manent. Ideogue verus honor et digna aestimatio eis competunt. Sed
spititus huius decreti ad evangelicam simplicitatem monet. Si honori-
ficentiae® tolerari debent, officio sacro alligentur; secus, in oblivionem
tradantur.

5. Saltem versus finem vitae, sinantur episcopi in pace se ad obvian-
dum * Domino praeparare, quin obtendantur coram oculis eorum quae
minus conferunt ad eorum petfectionem sacerdotalem et salutem aetet-
nam,

Ob has et alias quae affetri possunt rationes, expungentur e textu
quae spiritum mundanum sapiunt. Ne videatur Concilium talem modum
agendi commendare.

Liceat mihi latius hoc desideratum extendere. Cum recognoscitur
Codex Iuris Canonici, deleantur omnia ista quae notionem carrierismi

magis quam vocationis suggerunt. Sane optandum est ut Ecclesia in dies
melius organizetur, dummodo semper fiat secundum spiritum Evangelii.
Dixi.

In textu scripto tradito: ' De par. 2 n, 16, quae de renuntiatione episcopi agit
pauca verba facio. % res. % deest. * deest. 5 honores ut malum
quoddam necessarium, ¢ obviam eundum.

[Subsignaverunt etiam] ], Marcus Gopu, arch. Hyderabad (India); Dominic
Athaide, arch. Agraen. (India); J. Rosario, ep. Amravatensis; Simon Lourdusamy,
ep. aux. Bangalorensis; Alb. V., D'Souza, arch. Calcuttensis; Thomas Fernando, ep.
Tuticorinensis; F. X. Muthappa, ep. Colmbatorensis; J. Mendonca, ep. Tiruchi-
rapolitanus {India); B. Mudartha, ep. aux. Thansi (India); L. T. Picachy, ep.
Jamshedpurensis (India); Lawrence S. Nagae, bish. Urawa (Japan); P. Alban
Swartbrick, PA Jullundur; L. G. Peteira, Bombay aux.; Michael Aruttukolam; Mi-
chael Olcomendy, arch. Singapore; Francis Chan, bish. Penang; B. Vendargon,
ep. Kuala Lumpur {(Malesia}; Arutswamy Daniel; J. M. v. d. Burgt, arch. Pon-
tiniakensis.

2

Exc.mus P. D. IOSEPH BUSIMBA
Episcopus Gomaénsis

Rewv.mi Patres conciliares,

Nomine decem episcoporum congolensium aliquas animadversiones
cupio facere circa cap. 11 decreti de episcopis ac de dioecesinm regimine.
Temporis pretii causa breviter loquar.

Omnes nos mentem adhuc habemus verba quibus utebatur Summus
Pontifex Toannes XXIIT ad finem huius Concilii Oecumenici definien-
dum: Concilium debet esse « aggiornamento », i. e. principium refor-
mationis Ecclesiae, tam internae quam externae, ad maximum animarum
bonum, quae est suprema lex Fcclesiae agendi.

In regionibus nostris, populus, magno cum gaudio nuntium Con-
cilii recepit, et cum magna attentione et maxima spe laborum Patrum
Concilii successum expectat.

Episcopi congolenses ergo, ex conscientia, suum esse existimant clare
eorum sensus exprimere circa nominationem, in eorum natione, episco-
porum auxiliarium.

Ad maximum evangelizationis progressum et ne decipiamus populum
nostrum, duas res putamus necessarias: 1, ut multiplicentur episcopi ex
populo nostro exorti; 2. quoad episcopos auxiliares, omnino nostram
facimus mentem ab exc.mo D. Tchidimbo nuper declaratam: ne, sine
aliqua gravi pastorali ratione, amplius episcopi auxiliares nominentur.

Practer rationes in hac aula iam expositas, quasdam volumus adiicere,

1. Populus noster notionem episcopi auxiliaris eamdem non habet
quam possunt concipere populi in antiquioribus ecclesiis notionem.' In
eius mentalitate unum tantum potest pagus habere ducem.

Post grandes consecrationis caeremonias in quibus omnia ducis et
pastoris insignia solemniter novo episcopo remittuntur, populus noster
non intelligit cur novus electus plenam responsabilitatem, sollicitudinem
et auctoritatem non habet,

2. In natione sui iuris, ubi laici rem publicam regunt et moderan-
tur, nominatio africanorum ut episcoporum auxiliarium episcopis pere-
grinis consideratur ut defectus confidentiae in africanos presbyteros et,
ut ita dicam, ut quaedam species diffidentiae erga populi ingenium pro-
prium...” Dixi.

In textu scripto tradito: ! deest. 2 Quapropter humiliter proponimus ut,
in posterum, non iam nominentur episcopi auxiliares, et ut situatio episcoporum
auxiliarium solutionem inveniat per dismembrationem et erectionem dioecesium,
vel aliter. -

[Subscripserunt etiam] Pierre Kimbondo, ep. Kisantu; Thomas Kuba, ep.
Mahagi; Toseph Malula, ep. aux. Léopoldville; Raymond Ndudi, ep. aux. Boma;
Alex Nzundu, ep. aux, Kikwit; Simon Nzita, ep. aux. Matadi; Louis Nganga,
ep. aux. Lisala.

Moderator: Loquatur nunc exc.mus D. Ioseph Melas, et postea fit
transitus ad disceptationem de cap. III, in qua ut primum loquatur
em.mus D, card. Franciscus Spellman, arch, Neo-Eboracensis in Statibus
Foederatis Americae Septemtrionalis.

3

Exc.mus P. D, JOSEPH MELAS
Episcopus Nuorensis

Venerabiles Patres,

...} Quae modo? dicturus sum ad ea referuntur quae iam antea qui-
dam dixerunt.

Quando in hac solemni aula Pater quidam loquitur, bene novit se
plus quam bis mille auditores habere, actate et experientia maturos, et
undique e toto orbe selectos.

Decorum quidem et honorificum est hic coram amplissimo Ecclesiae
Senatu loqui, et a tot praeclatis viris audiri. At neminem fugit omnes

qui adsunt non tantum auditores esse, sed et iudices, et censores, et
quandoque reprehensotes, immo et obtrectatores! Quod quidem ad me
primum ipse refero, sive multoties et quotidie et continuo audientem et
notas mihi scribentem, sive semel loquentem. Nec celare possum me
nimio affici gaudio quoties Patres Conciliares verba faciunt sapientiae
plena, scitas ratiocinationes, et doctas argumentationes promentes, Haec
maxima aula quasi schola, immo et velut palaestra nobis apparet in qua
tot magistti docent, et totidem alumni discunt, sed omnes veritatem uno
corde vehementer quaerunt.

Quae cum ita sint miror quosdam quandoque, his praesertim novis-
simis diebus, quaedam protulisse verba quae veritatem, ut decet, non
verentur, Parcite mihi, Patres, minime mihi in animo est ceteros iudi-
care, aut eorum voluntatem damnare quam sempet rectam et bonam
aestimandam puto, sed tantum ad ea me referre verba quae auribus no-
stris audivimus, quae hic coram ...,

Moderator: Loquaris de cap. 11, exc.me Domine.

Ovrator: Statim venio ad verba. Gaudemus et lactamur in cap. 11
nostri schematis,' argumenta proponi ad disceptandum quae abhinc mul-
tos annos mentem angunt, ut puta de aetate statuenda qua episcopi de
dioecesis regimine cedant, quod praesertim ut monitum existimandum
est ut ita dicam indicativum. Non enim magis interest aetatem ipsam
proprie statuisse quam principium potius asseruisse, nec supra modum
extollenda sunt incommoda quae exinde provenire timentur, Etsi prae-
visa dispositio non ad amussim ad effectum adduceretur, non sine pon-
dere monitum tamen maneret quo scirent omnes ita dispositum esse.

Principium generale omnino excipiendum esse puto, quod in par. 16
continetur, quo nempe statuitur episcopos residentiales, ceterosque in
iure ipsis aequiparatos, qui ob permanentem valetudinis defectum vel
ob ingravescentem aetatem aliamque gravem causam, implendo pastorali
muneri minus apti evaserint, rogari debere ut, ob Dei atque animarum
amorem sponte renuntiationem ab officio ipsi faciant, quando fieri non
potest ut recto dioecesis regimini provideri possit per coadiutorem vel
auxiliarem,

Propono tamen ut aetas non certo ad annum 75 statuatur, sed etiam
potius ad annum 80, firma tamen S. Sedis facultate eamdem anticipandi
vel > annum 75, vel etiam antea si casus ferat, quando nempe praevisae
condiciones prius maturescant. Sic enim melius vitabuntur aetatis fata-
lia, et qui per annos et decennia dioecesim praeclare rexit novum cumu-
labit honorem si de regimine cedat et eius locum alius occupet qui animas
dirigat renovato vigore.

Celebratio Concilii Oecumenici optima est occasio minime praeter-
eunda ut hoc solvatur problema quod amplos obtinebit repercussus et in
clero dioecesano, cum de parochis substituendis agetur.

Nec probanda mihi videtur eorum opinio qui nullum terminum defi-
niendum putent et episcopum tamdiu dioecesim suam regere posse dum
vixerit, nulla habita ratione aetatis aut valetudinis. Nec valet exemplum
afferre quorumdam Summorum Pontificum qui universam Ecclesiam re-
gere perrexerunt etiam post nonaginta annos transactos. Notandum enim
in nostro schemate de episcopis tantummodo agi qui fere tria millia toto
in orbe sunt, et a Concilio celebrando, ut audivi, plura centena episco-
porum absunt, forsan ultra sexcenti, generatim ob infirmam valetudinem
aut senectutem; non agitur autem de Summo Pontifice qui unus pro tota
Ecclesia est, qui certissime sub lege non cadit, qui insuper extra ordi-
nem omnino putandus est, et ut experientia docet, specialissime gau-
dere censendus est gratia status et insuper in suo supremo explendo
munere, etiam quando et valetudine et aetate adhuc valet, — omnes no-
runt undique et multipliciter a tot adiuvari praelatis, ita ut in casu
infirmitatis aut senectutis, Ecclesia damnum vix aut iniuriam pati potetit;
nec ceterum excludendum est etiam Supremum Pastorem, si Dominus
ita permiserit, posse et ipsum Summo Pontificatui renuntiare absque
mea aut vestra sententia, et Oecumenicum Concilium minime interpel-
lat.* Cetera scripto tradam. Dixi.

In textu scripto tradito: ' Antequam verba faciam quae hoc schematis caput
respiciunt, sinite, quaeso, quaedam me praemittere quae generalia quidem sunt
et summam totius schematis tangunt. % vero. 3 prolata sunt et ideo ad om-
nium audientium iudicium quodammodo oblata et subiecta, quae tandem ad respon-
dendum fere provocant, et velut ad pugnam lacessunt. Actio enim et obnoxa vo-
luntas (italice « azione e reazione »)} aequales et congruentes sunt. Supetrvacaneum
est animadvertere, quotiescumque vetitas laeditur et nos ipsos omnes offendi et
quasi intoleranda injuria vexari, Iure igitur meritoque palam respondendum
censeo his quae hic dicta sunt, et duplici ratione: prima ut veritas aperte declaretur
et pateat, et secundo ne quis putet sibi licere quaecumque proferre errata, neve
eadem ab omnibus admitti cum ab eis toto corde dissentimus. Nihil mirum ab
omnibus iudicari qui omnibus loquitur. Me non latet iudicium iustum Deum pro-
ferre posse tantummodo pro summa aequitate qua pollet; at nonnulla et homines
diiudicare queunt quibus Creator vestigii sui tantillum indidit, quos ad imagi-
nem et similitudinem suam creavit, Gratias agimus et gaudemus in hoc solemni
Patrum consessu maximam vigere loquendi libertatem, et omnes eadem aequali-
tate potiri. Quae Ordo Concilii Oecumenici celebrandi statuit omnes novimus:
omnes qui vetba facere postulant nomina sua antea praesignificare debent, et
pet decem tantum momenta, immeo nunc octo minuta dutntaxat, loqui fas est. At,
si fieri posset, interdum illico respondendum esset, nulla interposita mora, post
audita verba quae animum vehementer quandoque commovent, et perturbant, At

jfusculum, ut ajunt, non tantum calidum sed et frigidum sorbetur. Audivimus ergo,
et pluries, in hac aula, lamentationes, accusationes, censuras, reprehensiones, velut
ignita iacula, contra Romanam Curiam coniecta et praesertim novissime contra
Supremam §. Officii Congregationem. Pro veritatis amote solummodo loquar, teste
mihi Domino, ideoque superfluum censeo a vobis quaerere ut mihi credatis nullam
mihi esse mentem ut cuiusdam personae vel officii defensionem suscipiam, quod
non esse meum fateor, quod immo temerarium esset, nec gquemquam ceterum
mea defensione egere patet. Nec me retrogradum, ut aiunt, putetis, nec rerum con-
servandarum studiosum (italice « conservatore »), quia et ipse contra lamenta
protuli. At qui hucusque locuti sunt, saepe saepius partem solummodo negativam
prae oculis habuerunt, omnimode praetermissa parte positiva, culpas si quae sunt,
et forsan iniurias sibi illatas, respicientes, sed multa beneficia ignorantes. « Peras
imposuit Jupiter nobis duas », ut Aesopi fabula refert: quo fit ut aliorum vitia
facile videamus eaque aliquando amplificata, nostraque vero post terga mittamus.
Verum oculos nobis duos in fronte fixit Dominus ut omnia attente videre possi-
mus, ne facile decipiamur. In Romana Curia defectus esse nemo qui videt negare
poterit, eosque emendandos et corrigendos unanimiter petimus, At sunt multa
quoque bona; nec ego paucis offendar maculis ubi plura nitent. Et Summus Pon-
tifex Paulus VI, quem Dominus sospitet, ipse promisit atque spopondit Romanam
Curiam minime esse quid irreformabile. Et prudentia atque wveritas id postulant
ne defectus et difficultates amplificentur quia facilius corriguntur quae revera sincere
proponuntur, cum e contra difficilius obtinentur quae falsitate inficiantur. Quae-
dam latius et inflatius dicta, si forte in scriptis edenda essent, et facultatem quis
peteret ea prelo imprimendi, quisnam nostrum talia permitteret publici iuris fier
quae nosmetipsos haerentes faciunt? Quaedam denique dicta sunt quae Romani
Pontificis auctoritatem et dignitatem laedunt quasi ipse quoddam impedimenium
esset et obstzculum ne unitas christianorum fiat! Facilis accusatio, quia verbis
prolata, sed Inepta et fundamento carens et opinicnibus infecta. Sed facilior re-
sponsio quia factis et saeculorum historia probata. Nimis esset longum de hoc
morari et singula persequi. Placet tamen Patres rogare qui talia locuti sunt ut
historize libero animo studeant, praesumptam suspicionem deponant et humili-
tatem colant, veritatem facientes in caritate. Quodsi tantum centesima pars, aut
etiam millesima, illius humilitatis et virtutis inveniretur apud quosdam fratres
orientalium Ecclesiarum quae in Romano Pentifice fulget, ut omnes facile com-
probatre potuerunt praesertim cum adhuc viveret Summus Pontifex Ioannes XXIII
i. m., et cum iterum Concilium Oecumenicum Paulus VI die 29 septembtis ape-
ruit, tunc certissime saepta et valla in pulverem ruerent quae ignorantia potius
et superbia aut praeiudicatis opinionibus exstructa sunt. Nec nos latere potest
universos Fcclesiae filios toto corde ad hanc aulam oculos iamdiu convertisse, et

permagna a Patribus exspectare. Tantam decipere spem nefas est! * Nunc
autem pauca de cap. Il nostrl schematis, in quo laetamur. 5 ad. ¢ inter-
pellato. " Nunc autem alia animadversio quae ad suffragationis disciplinam
pertinet,

Quandoque Patres ad suffragationem exprimendam invitantur non tantum de
gquibusdam schematibus aut schematis articulis sed etiam ad stabiliendum num
argumenta quaedam ponenda sint vel non in disceptationem; sed quae ponuntur
quaestiones tales saepe sunt quae distinctionem prius exigant quam ad suffragatio-
nem subiiciantur, ut accidit quando die 30 elapsi mensis congregationis generalis

suffragiis quinque oblatae sunt propositiones ut Patrum mens dignosci posset. A
Patribus tunc exquisita est suflragatio per « placet » aut « non placet », dum e
contra plures distinguere voluissent, ut v. g. in casu diaconatus instaurandi. Et
ideo qui dixit « placet » dimidiam tantum suae mentis partem exponere potuit,
dum partim adprobare nolebat; et similiter e contra pro his in quibus « non pla-
cet » dixerunt! Si quando iterum idem fortasse contigerit melius erit ut suffra-
gatio fieri possit etiam per « placet iuxta modum » et tunc sententia nostra clarior
patebit. Nonne magistri nostri ita nos docuerunt cum in cursu philosophiae logicae
studebamus? Antequam respondeas, distingue saepius!

P. §. Denique sinite me aliam considerationem adiungere, ad modum appendi-
cis, quae nec schema nostrum respicit nec ad hoc caput refertur, sed aliquomodo
ad Concilium certissime pertinet.

Quando in initio generalis congregationis sacrosanctum Missae sacrificium ritu
latino celebratur, et Missa « de Spiritu Sancto », fere quotidie recitatur, exc.mus
celebrans, dum Evangelium legit et Domini verba recitat, hoc mendum facile audire
est: « Sermonem quem audistis non est meus »...!

Potestne recte dici « Sermonem non est meus »? Nonne dicendum, ut patet,
« Sermo ... non est meus »?

Haud dubium quin celebrans ita inconsiderate legat eo quod textus in libro
taliter mendosus prostat.

Quod anno quoque praeterito, Concilio primitus ineunte, acciderat, et de re
coram ipse conquestus sum, quin tamen error tolleretur.

Videretur ergo citius tandem error corrigendus qui plurimorum aures offendit
qui latinum idioma, etsi paululum, norunt, quorum quidam etiam inter Obsetvato-
res certissime sunt, et omnium nostrum interest ne cui risum moveamus, neve lu-
dibrio simus! Quae significans, gratias agam si incommodum demum quis remo-
vere voluerit,

[Subsignaverunt etiam] Tacobus Canonero, ep. Astensis; Giovanni Proni;
Franciscus Monaco; Giang. Luigi Marinoni.

4

Em.mus P. D, FRANCISCUS carp. SPELLMAN
Archiepiscopus Neo-Eboracensis

Venerabiles Patres et Fratres,

Conferentiae episcoporum, quae iam habentur in omnibus, vel fere
omnibus nationibus, certe valde utiles sunt quia ex ipsis praeclara lu-
mina omnes trahunt ad varias quaestiones communes solvendas. Attamen,
meo iudicio,' non esset bonum conferentiis tribuere potestatem aliquid
decernendi cum iuridica obligatione pro singulis episcopis.

Necesse enim est ut episcopi omnino liberi maneant in regimine suae
dioecesis, quamvis moraliter — non quidem iuridice — oporteat ut in
rebus quae pertinent ad totam nationem cum reliquis episcopis con-
sentiant.



66 ACTA CONC. VATICANI II - PERIODUS II

Decreta cum vi obligatoria relinquantur Conciliis plenariis et provin-
cialibus, quibus praeest Legatus Apostolicus ...°, Nec haec eadem decreta
promulgari possunt ..., antequam probata sint a S. Sede.

Si conferentiae episcoporum gauderent iure decernendi iuridice, scil.
cum vi obligandi, et quidem sine praesentia Legati Apostolici, auctori-
tatem haberent superiorem auctoritate Conciliorum, quod absonum es-
set, Dixi,

In textn scripto fradito: ' deest. 2 (ct. can. 2816 1.C.). * (cf.
can. 291 1.C.).

5
Em.mus P, D. IOSEPH carp. FRINGS

Archiepiscopus Coloniensis

Venerabiles Fratres,

Habemus in Germania quoad nationales conferentias experientiam
plusquam centum annorum. Prima conferentia fuit anno 1847. Post vi-
ginti tantum annos prima statuta data et constituta sunt, quae non ap-
probationi Sedis Apostolicae subiiciebantur. Per praxim tradebantur et
adhuc sunt in vigore. _

Decisiones harum conferentiarum Fuldensium non habebant nec ha-
bent vim juridicam, sed unusquisque episcopus regit suam ecclesiam iuxta
conscientiam suam et iuxta normas iuris.

Non habemus secretariatum generalem, sed practer praesidem exstat
secretarius qui facit protocollum; ceteri labores ante et post conferen-
tiam fiunt in vicariatu generali praesidis.

Hoc modo liberiori sat magna opera effluxerunt ex nostris conferen-
tiis, e, g. post ultimum bellum comitatus centralis pro actione catholica
in tota Germania, opus a Nicolao Cusano nuncupatum pro adiuvandis et
catholice formandis studentibus laicis durante studio universitario, opus
pro aedificandis ecclesiis et scholis in regionibus diasporae Germaniae,
opus « Misereor » contra famem et infirmitates in mundo, opus « Adve-
niat » quod respicit ad curam animarum in America Latina.

Similes et florentes conferentiae exstant in aliis regionibus, e. g. in
Statibus Foederatis Americae Septemtrionalis, in Canada, in Gallia, et
in multis aliis nationibus Europae, ex quibus sat magna opera, immo
maiora quam nostra, exierunt in bono communi humanitatis,

Ex nostris experientiis elucet summum momentum in his conferen-
tiis non habere statuta scripta et impressa, sed spiritus qui debet esse
spiritus libertatis, voluntarietatis et caritatis fraternae.

Quapropter, assentiendo iis quae dixit em.mus card. Spellman, has
emendationes proponere audeo:

Ad n. 18: ne multiplicentur provincialia concilia, sed fiant oppor-
tuno tempore sicut concilia plenaria. Ad verba « Constituatur conferen-
tia nationalis » addatur: « cuius pracses a membris eligatur unus ex epi-
scopis residentialibus »,

Nn. 20 et 21 expungantur, sed remittatur libertati uniuscuiusque
conferentiae an velint condere consilium permanens, commissiones, et
secretariatum generalem.

Ex tali secretariatu generali condendo imminere videntur non pauca
pericula. Quis enim erit revera spiritus rectus in his conferentiis: an
episcopus praesidens an secretarfus generalis, qui forsitan non est epi-
scopus vel episcopus residentialis? Timendum, ne minores dioeceses ca-
dant in ditionem aliquam alicuius praelati qui nomine secretarii generalis
omnia dirigit et etiam pecunias distribuit.

Expungatur etiam punctum 23 quod agit de episcopo non agente
secundum decisiones, quia non digna episcopo esse videntur.

Ad punctum 24, qui agit de decisionibus vim obligatoriam haben-
tibus, restringantur hi casus ad minimum. Primae phrasi addatur haben-
das esse duas lectiones eiusdem materiae ante votationem et quidem di-
versis diebus, ne subitanea propositione alicuius schematis episcopi op-
primantur, Remaneant ex quatuor incisis &) usque d) tantum a) et c),
i. e, res quae communi {ure vel e mandato speciali Apostolicae Sedis
conferentiis commissae sint; et ¢), res in quibus tractatur cum gubernio
civili.

Venerandi Patres, servate in conferentiis nationalibus singulorum
libertatem et omnium caritatem, ne occidat littera, sed spiritus vivificet.

Dixi.

Textus scripto traditus:

Quoad conferentias nationales in Germania habemus experientiam plus gquam
centum annorum,

Statuta provisoria episcopi conferentiis suis dederunt anno 1867, viginti annos
post primam conferentiam. Aliquot post annos statuta definitiva facta sunt, sed
approbationi Sedis Apostolicae non sunt subiecta, Haec statuta per praxim tan-
tum tradebantur. Singulae conferentiae inter se non coalescebant in institutum
stabile, sed unaquaeque conferentia in se et pro se stabat, ita ut semper sermo
fuerit de conferentiis in plurali non de una stabili conferentia,

Decisiones non habent vigorem iuridicum, sed unusquisque episcopus secun-
dum suam conscientiam et normas iuris regit Ecclesiam suam. Revera autem fere
semper omnes se voluntarie conformant decisionibus conferentiae,

Hoc modo opera satis magna ex conferentiis prodierunt, e. g. ultimis annis
comitatus centralis pro actione catholica in Germania, opus a Nicolao Cusano nun-
cupatum pto studentibus laicis bonis dotibus mentis praeditis adiuvandis, opus
pro ecclesiis et scholis in regionibus diasporae acdificandis, opus « Misereor » con-
tra famem et infirmitates in mundo, opus « Adveniat ».

Similes et florentes conferentiae ex longo tempore exstant in aliis regioni-
bus, e. g. in Statibus Foederatis Americae Septemtrionalis, in Canada et in pluri-
bus nationibus Furopae centralis, ex quibus opera non minus magna immo maiora
profluxerunt.

Secundum nostras experientias summum momentum in conferentia non ha-
bent statuta iuridica sed spiritus, qui debet esse spiritus libertatis, voluntarietatis
et caritatis fraternae,

Quapropter has emendationes proponere audeo:

1. Quoad n. 18 npe multiplicentur Concilia provincialia, sed sicut Concilia
plenaria opportuno tempore habeantur. Verbo « nationalis episcopotum conferen-
tia » addatur « ..., cuius praeses a membris eligatur unus ex episcopis residen-
tialibus ».

2. Statuta ne subsint approbationi Sedis Apostolicae.

3. Deleantur nn. 20 et 21 de Consilio, commissionibus et secretariatu generali,
et relinquatur singulis conferentiis libertas haec condendi vel non. Ex secretariatu
generali erigendo magna pericula imminere videntur. Quis enim erit verus prae-
ses conferentiae, episcopus praesidens an secretarius generalis, qui forsitan non est
episcopus residens? Timendum, ne praesertim dioeceses minores in dicionem ali-
cuius praelati cadant, qui sub nomine secretarii generalis omnia dirigit et pecunias
distribuit.

4. Deleantur ea, quae dicuntur in n. 23 de episcopo contra decisiones confe-
rentiae agente, quia digha episcopo non sunt.

5. Quoad decisiones iuridice obligantes addatur duas lectiones, et quidem
diversis diebus ante votationem esse habendas, ne subito opprimantur episcopi.
Incisa n. 24 %) et d) deleantur, ut remaneant tantum ) et ¢), i. e.; @) si agatur de
rebus, quae a iure communi vel mandato speciali S. Sedis conferentiis commissae
sint, ¢) si agatur de rebus cum Gubernio civili tractandis.

Venerabiles Patres, servate in conferentiis nationalibus singulorum libertatem
et omnium caritatem, ne littera occidat, sed Spititus vivificet.

Emendationes.

Ad 1. N. 18 § 1 (pag. 14, linn. 19-24) legatur: « Praeter Concilia plenaria et
provincialia, quae opportuno tempore legitime celebrari possunt, stabiliter in una-
quaque natione constituatur et ab Apostolica Sede recognoscatur nationalis epi-
scoporum conferentia, cnius praeses a membris eligatur unus ex episcopis residen-
tialibus ».

N. 18 § 2 (pag. 14, linn. 25s.): In textu deleantur verba « et ab Apostolica
Sede probandis ».

Ad TI. Deleantur §§ 20 et 21 (pag. 15, linn. 21-31).

Ad III. Deleantur § 23 (pag. 16, linn. 6-10).

N. 24 § 1 (pag. 16, linn. 12-16) legatur: « Decisiones nationalis episcopotum
conferentiae, dummodo legitime et post duas saltem lectiones diversis diebus
ante votationem habendas per duas ex tribus partibus suffragiorum prolatae sint
necnon ab Apostolica Sede recognitae fuerint, singulos episcopos etiam iuridice
obligant in his, qui sequuntur, dumtaxat casibus: »,

Deleantur n. 24 § 1 &) et d) (pag. 16, linn. 21 s. er 25-28).

6

Exc.mus P. D. MARCELLINUS OLAECHEA LOIZAGA
Archiepiscopus Valentinus

Venerabiles Patres ac Fratres,

Votum a me exponendum ac defendendum, iam heri a duobus sal-
tem Patribus cardinalibus, #unc a cardd. Spellman et Frings,' expositum
rite ac defensum fuit.

Ad recalcandum, tribus circiter minutis, absolvam.

Ut viam cuicumque Ecclesiae nationali ubique terrarum, totis vi-
ribus praecludamus, eiusdemque et umbram fugiamus, oligarchiam quam-
dam, ut ita dicam, episcopalem, in nationibus vitemus, et libertimam
viam ad Supremum Pastorem adeundum episcopis relinquamus. Ad quod
securius obtinendum sequentes emendationes appono:

..} De conferentiis moderamine. Art. 19, § 3: haec vel similis con-
clusio adiungatur: « Praevideatur autem ut omnes una simul aliquando
coalescant, ut vocem proferre personaliter queant ». Sic enim, magis ac
magis liberos et responsabiles se sentient, magis ac magis sese inter se
cognoscent; et, dum fraterne strictius convinciuntur, Supremo Pastori
intimius, singillatim, uniuntur et subiciuntur,

De conferentiae decisionibus. Art. 23 ut supervacaneus supptrima-
tur; vel, si restat, verbum « antea » expungatur; ne episcopus, gui ob
graves rationes agit, tarde et anxie agere cogatut.

In art. 24, littera ) supprimantur verba: « sive ex iure communi,
sive... »; cetera integre relinquendo. Item, litteris &) ¢} d), verba omnia
funditus, ut iuridice obligantia, eradicentur; ut ea tantum remaneant
iuridice obligantia quae S. Sedes sic disponat.

Concludo. Si de Curia Romana, mihi quidem pergrata, quae per
tot episcopatus annos, validissimo semper auxilio fuit, ut perfectior eva-
dat — omnia certe perfectibilia sunt — voces in hac aula auditae fue-
runt... quid fiet, venerabiles Patres, si inter Romanam Curiam et episco-
pos conferentiae episcopales praedictae, non tantum — ut apud nostra-
tes feliciter vigent — morali ac fraterna, sed aliquoties et iuridica vi

darentur? Principiis obstemus. Quae liberrimum ad Supremum Pasto-
rem aditum, episcopis praepediant, Deus benignus avertat. Amen.

In textu scripto tradito: ' deest. ? De conferentia episcoporum. Art. 18
par. 2, haec vel similia verba addantur: « Huic autem menti statuta, nunc tem-
poris vigentia, accommodentur ».

7

Exc.mus P. D. GERARDUS VINCENTIUS McDEVITT
Episcopus tit. Tigiensis, aux. Philadelphiensis Latinorum

Venerabiles Patres,

Loquor nomine proprio sed spero me exprimere mentem multorum
episcoporum qui sicuti ego sunt episcopi sic dicti' mere titulares. Ob-
servationes quas profero diriguntur ad cap. III, art. 19, pag. 15, ubi
agitur de iis quibus conferentiae nationali® interesse competit. In nu-
mero 1 huius articuli statuitur omnes Ordinarios locorum et coadiutores
de iure et cum suffragio deliberativo ad nationalem episcoporum confe-
rentiam pertinere. Vere dignum et iustum est. Sed in numero 2 huius
articuli conatus fit decernendi quid faciendum sit de iis qui sunt epi-
scopi mere titulares. Et revera benigne decernit hos posse cooptari in
nationalem episcoporum conferentiam, et si cooptentur, posse habere
suflragium deliberativum aut consultivam tantum,

Omnia haec mihi videntur absona esse. Cur? Recenter® em.mi mo-
deratores proposuetunt Patribus conciliaribus varias propositiones ad
hunc finem ut per suffragationes adaperiatur propensio congregationis
circa propositas quaestiones, Ex suffragationibus factis placuit Patribus
ita apparari schema ut dicatur episcopalem consectrationem summum gra-
dum sacramenti Ordinis constituere, ut dicatur omnem episcopum legi-
time consecratum, etc., membrum esse corporis episcoporum, ut dicatur
corpus seu collegium episcoporum in munere evangelizandi, sanctificandi
et pascendi succedere collegio apostolorum et ipsum una cum capite
suo Romano Pontifice et numquam sine hoc capite, etc., plena et suprema
potestate in universam Ecclesiam pollere, ut dicatur tandem praedictam
potestatem ipsi collegio episcoporum capiti unito competere iure divino.

His praedictis, quaero imprimis,' quomodo possimus uti voce « me-
re » relate ad episcopos titulares. Si hae suffragationes manifestant men-
tem Patrum et si fiet in posterum mens huius Concilii, haec vox « mere »
debet deleri ab hoc articulo et ab omnibus documentis huius Concilii.

Est ipsa consecratio episcopalis quae valet et nihil aliud. Nulla distine-
tio invenitur in his propositionibus et suffragationibus, et nec nos distin-
gucre debemus,

Propter easdem rationes, nempe, illas propositiones quae placuerunt
Patribus, nescio omnino quomodo hic articulus possit dare episcopis ti-
tularibus solummodo possibilitatem pertinendi ad conferentiam episco-
porum propriae nationis. Est mens Concilii ut episcopus facilius coopte-
tur in collegium episcoporum quam in conferentiam nationalem episco-
porum? Sed quilibet episcopus vi ipsius consecrationis episcopalis fit
membrum collegii episcoporum, non autem secundum hunc articulum
membrum conferentiae episcoporum nationalis.

Et, si episcopus titularis cooptetur in conferentia episcoporum,
adhuc remanet quaestio de suffragii iure quo fruatur. Episcopi titu-
lares, secundum C.I1.C.,” non habent ius participandi in Concilio Oecu-
menico nisi invitentur, quae praescriptio mea humili opinione etiam
mutari debet®; sed si invitentur ad Concilium Oecumenicum™ CI.C.
concedit eis praesumptivum suffragium deliberativum nisi aliud ca-
veatur. Etiam hic vidimus episcopos titulares posse facilius partici-
pare in Concilio Oecumenico quam in conferentia episcoporum propriae
nationis. Si omnes episcopi vi ipsius legitimae consecrationis episcopalis
fiunt membra collegii episcoporum et in hoc collegio una cum capite
plena et suprema potestate universam in Ecclesiam pollent, haud con-
cipi potest possibilitas excludendi episcopos titulares a conferentia na-
tionali episcoporum.

Debeo confiteri me non posse intelligere vationem agendi quorum-
dam Patrum conciliarium, em.mis cardinalibus non exceptis: tantum la-
borant, tantum loquuntur pro collegialitate omnium episcoporum una
cum capite in Ecclesia universa regenda — et in hoc plene assentior —
sed eodem tempore tidem Patres nolunt dare episcopis titularibus, auxi-
liaribus, ullam participationem in regimine dioecesis vel in conferentia
episcoporum nationali. Mea opinione accessorium sequitur principale,
et principale mea opinione est collegium episcoporum.”’

Proinde propono: 1. ut vox « mere » expungatur ab hoc articulo,
nec amplius adhibeatur relate ad episcopos titulares; 2. ut omnes epi-
scopi titulares in natione degentes et — attendatis beme® — aliquod
munus i natione * implentes, e. g. episcopus auxiliaris, de iure per-
tineant ad nationalem episcoporum conferentiam; 3. ut omnes hi epi-
scopi titulares supra descripti ® fruantur in conferentia nationali suffra-
gio deliberativo saltem eo sensu quo C.I.C. eis concedat pro Concilio
Oecumenico.

Concludendo, observationes meae non diriguntur contra ideam con-

ferentiae episcoporum nationalis quae mihi in genere et secundum men-
tem em.mi card. Meyer " placet, nec contra conferentiam episcoporum
nationalem in Statibus Foederatis Americae Septemtrionalis, in qua om-
nes episcopi sunt membra et quidem cum suffragio deliberativo. Sed si
art. 19 remanet sicuti est, timeo ne in posterum mutationes fiant, for-
sitan etiam in Statibus Foederatis.

Multi episcopi titulares sedes habent, me haud excepto, in loco de-
serto sitas, sed ex hoc non sequitur nos esse voces clamantes in deserto.
Ni fallor, nos sumus potius voces clamantes in Concilio et debemus
esse etiam voces clamantes in conferentiis uationalibus™ episcoporum.
Dixi. [Plausus].

In textu scripto tradito: ' deest. ? deest. 3 Hisce in diebus. * deest.
5 deest. ¢ deest. T deest. ¢ deest. % deest. 0 deest.
1 deest. 2 episcopi titulares. B deest. ¥ deest. ‘

Moderator: Omittantur plausus omnes!

8

Exc.mus P. D. ALOISIUS CARLI
Episcopus Signinus

Venerabiles Patres,

Hesterna die ' de hoc cap. ITI vobis locutus sum tamquam relator offi-
cialis, a commissione conciliari de episcopis legitime designatus per se-
cretorum suffragiorum plus quam duas tertias partes, necnon designa-
tionem acceptans postquam, nemine contradicente, generali ratione ex-
posueram quanam mente intenderem schema proponere ac declarare in
aula: ergo, ut videtis, servato adamussim art. 65 § 5 Ordinis Coneilii.

Quodsi aliquis vestrum explicitam mentionem Bullae Pii VI Aucto-
rem Fidei, quae in pag. 12 relationis habetur, veluti in nescio quem con-
tumeliosam acceperit, sciat oportet, ad formulam principii fundamenta-
lis de potestatibus episcoporum concinnandam, revera commissionem prae-
paratoriam multum disceptasse in sessionibus plenariis diebus 26 aprilis
et 28 septembris 1961 sub luce illius Bullae, ne videretur, licet specie-
tenus tantum, ipsa agere velle de restitutione iurium nativorum episco-
palium quasi de redditione iniuste ablati, aut de redintegratione episco-
porum quasi de ordinis violati restauratione: quod iniustum fuisset,
atque pro Romano Pontifice iniuriosum.

His dictis ad veritatem rerum constabiliendam, nunc loquor tam-
quam privatus Pater conciliaris, nomine tamen quoque 30 episcoporum
plurium nationum, quorum subscriptio in folio exhibetur.

Id unum declarare intendo: institutum conferentiarum episcopalium
nationalium non esse fundandum — ut quidam oratores iam affirma-
runt iz disceptatione generali’ — super principium sic dictae « colle-
gialitatis episcopalis iuris divini ». Etenim:

1. In actuali stadio laborum conciliatium id omnino fieri #on debet.
Illegitima enim est provocatio, quam satis superque audivimus, ad suf-
fragationem diei 30 octobris ob rationes substantiales allatas ab em.mis
Ruffini, Browne et Ottaviani et ab exc.mo Florit. Quibus formalem
quoque rationem addere velim: esse scil. dubium, meo quidem ijudicio,
valorem illius suffragationis, utpote quae facta sit veluti ex improviso,
sine praevia duplici relatione lecta aut scripta quae argumenta omnia
atque consectaria, sive pro sive contra textum suffragandum colligeret
atque in aula exponeret; et — quod peius est ...°, necnon pughans cum
art. 30 § 2 Ordinis Vaticani IT — concesso Patribus temporis spatio
minime congtuo « ad consilia capienda, maturanda iudicia et determi-
nanda suffragia » in re tanti momenti, eo vel magis quod de textu ob-
scuro agebatur, aequivoco et incompleto.

2. Sed etiam in hypothesi quod asserta collegialitas episcopalis iuris
divini definiatur a Summo Pontifice, sacro approbante Concilio, num-
quam poterit legitime, meo quidem iudicio, super ipsam fundari insti-
tutum conferentiarum episcopalium ob sequentes rationes:

a) Ratio theologica. Ftsi dicantur conferentiae esse species quae-
dam illius collegialitatis, at in ipsis non inveniuntur tria elementa quae
videntur essentialia esse illius collegialitatis, nempe: complexus omnium
episcoporum; participatio potestativa, et quidem formalis, capitis colle-
gii, scil. Romani Pontificis; negotia totam Ecclesiam respicientia,

Tamvero, si, uti evidens est, haec tria in conferentiis nationalibus
desunt, perperam conferentiae dicuntur pendere a collegialitate episco-
pali iuris divini, sicut species a suo genere.

b} Ratio iuridica. In dicta hypothesi, auctoritas propria, ordina-
ria et immediata uniuscuiusque episcopi, in suam dioecesim — quae
auctoritas a priscis temporibus veluti « monarchica » habita est — re-
vera limitaretur, et quidem iure divino, practerquam a Summo Ponti-
fice (quod profecto est iustum), ab aliis quoque episcopis eiusdem na-
tionis, Quod nemo sane episcopus paratus est admittere in domo pro-
pria: ne illi quidem qui tam facunde loquentes audivimus de collegia-
litate in domo aliena ...". Et qui veluti duo capita, plena atque suprema
pollentia potestate, in gubernio Ecclesiae universae admittere non du-

bitarunt, omnem iidem dyarchiae vel umbram a sua dioecesi averten-
dam esse conclamant.

¢) Ratio historica. In conficiendo schemate de conferentiis nul-
lus omnino sodalium commissionis praeparatoriae ne cogitavit quidem
de fundamento collegialitatis iuris divini. Sed, quod maius est, neque
Romani Pontifices in commendandis, urgendis atque statuto donandis
conferentiis nationalibus umquam locuti sunt de fundamento collegia-
litatis iuris divini, sed semper et solummodo de rationibus indolis pa-
storalis. Legantur omnia documenta citata in notula 1, pag. 17 nmostri
fasciculi® '

Saepe saepius ...° provocatur ad quaedam documenta novissimorum
Pontificum, v. g. ad Encyclicam Pii XIT Fidei donum.

At, ut reor, perperam. Locutio illa paulina, « sollicitudo omnium
ecclesiatum » ...”, iuxta textum et contextum praeoccupationem signifi-
cat quam habet apostolus pto omnibus ecclesiis a se, non ab aliis, fun-
datis, quarum bono et incremento prospicere debet per epistulas, per
discipulos inspectores, per praedicationem, per opus consolationis, pa-
cificationis etc.

Per quamdam accommodationem Romani Pontifices saepius illa verba
applicant ad onus sibi demandatum pascendi universum Christi gregem.

Sed aliud est sollicitudo isto sensu intellecta, et aliud potestas inris-
dictionis. Unde episcopi — « quantum sinit singularis ac propria ipso-
rum munetis perfunctio » in suis dioecesibus, ut aiebat Pius XI — revo-
cantur per Encyclicam Fidei donum, ratione suae missionis ad partici-
pandam praeoccupationem actuosam in dilatatione regni Dei, minime
vero ad participandam potestatem ijurisdictionis in universam Eccle-
siam ...". Brgo revocantur® ad morale officium adimplendum potiusquam
ad ius sibi vindicandum. ‘

Em.mus card. Montini, nunc Sanctus Pater noster, Paulus VI, in
sermone habito pro morte Toannis XXIII f. r., clare distinxit duas res
minime confundendas: locutus est enim de — verba sunt litteralia trans-
lata in latinum ™ — collaboratione corporis episcoporum cum Romano
Pontifice, non ad exercitium, quod profecto erit semper personale et uni-
tarium, sed ad ..." responsabilitatem gubernii Ecclesiae universae.

Ceterum id suffragatur antiquissima praxi Ecclesiae. Si sermo est
quandoque de collegio episcopali apud Cyprianum, Optatum Milevita-
num, Firmilianum, Augustinum, ..." agitur semper de collegialitate in
sensu, ut ita dicam, borizontali, scil. de complexu relationum episcopo-
rum, pracsertim eiusdem provinciae, inter se: non intenditur quidquam
affirmare de collegialitate in sensu « verticali », scil. de relationibus cum
capite visibili Ecclesiae. Insuper ista collegialitas, apud praefatos Patres,

non fundatur super aliquod Christi statutum, aut super ius divinum con-
stitutionale Fcclesiae; non super vinculum iuridicum ex quo profluat
in episcopis potestas aliqua iurisdictionis in alios episcopos, sed unice
super concordiae mutuae glutinum atque unitatis vinculum, super com-
munem nativitatem spiritualem ex sacra ordinatione susceptam.
Conclusio. Nullo modo admittenda est collegialitas episcopalis, sensu
iuridico intellecta, tamquam fundamentum iuris divini pro instituto fu-
ridico conferentiarum episcopalium nationalium. Unde, sub hoc respectu,
cap. III schematis, retinendum est substantialiter prout iacet.
Censemus applicationem principii collegialitatis ad conferentias quo-
que episcopales invitare ad serenam rei meditationem illos Patres qui
affirmative, die 30 octobris, responderunt ad puncta 3 et 4. Nam etiam
ex consectariis, dignosci potest veritas aut falsitas alicuius principii!
Concedimus tamen, denigue,” in prooemio huius cap. IIT magis ac
melius posse evolvi fundamentum pastorale totius materiae, includendo
in ipso etiam vinculum fraternae caritatis et mutuae collaborationis inter
episcopos exsurgentis ex eadem missione a Christo accepta. Dixi.

In textu scripto fradito: ' Paulo ante. ? deest. ? atque inauditum
in Conciliis. * atque adeo in domo Petri, recognoscenda. 5 deest. ¢ pro
collegialitate episcopali iuris divini. (2 Cor. 11, 28). ¥ non exclusis
regionibus in quibus iam habetur sacra hierarchia, ? deest. 1 deest.

' sponsionem, i. e. 2 etc. B deest,

[ Subscripserunt etiam] Geraldo de Proenca Sigaud, arch. Adamantinus; Mar-
cellus Lefebvre, sup. gen. C.S.S.; Joseph Nepote-Fus, ep. tit. Helensis; Ioannes,
ep. Leirjensis in Lusitania; fr. Lucianus Rubio, Prior gen. O.E.S.A.; fr. Ioannes
Prou, sup. gen. Congr. Galliae O.8.B.; fr. Iucundus M. Grotti, O.S.M., prael. ord.
Acrensis et Putuensis; Antonius de Castro Mayer, ep, Camposinus in Brasilia;
Carlos E. S. Bandeira de Mello O.F.M., bispo de Palmas in Brasil.

9

Exc.mus P. D. ALFREDUS ANCEL
Episcopus tit. Myrinensis, aux. Lugdunensis

Venerabiles Patres,

Mihi videtur aliquos ex nobis nimis tribuere iurisdictioni in confe-
rentiis episcopalibus, alios autem forte nimis respuere ommem wusum
iurisdictionis, Unde vellem aliguam lucem ex Evangelio et ex experientia
pastorali sumere ut melius appareat nexus inter missionem spiritualem
et turisdictionem. Aliquas tantum animadversiones proponant, habita


file:///_Subscripserunt

76 ACTA CONC. VATICANI II — PERIODUS II

tamen ratione eoruym quae in numero ingenti suffragiorum in aula ad-
missa sunt.'

1. Fundamentum proximum collegialitatis territorialis. Collegialitas
apostolica, quam Evangelium nos docet, prius respicit missionem et
deinde tantum iurisdictionem; immo, quando agitur de evangelizandis
gentibus, nulla datur turisdictio. Missio autem implicat responsabili-
tatem; a. v., qui missione funguntur fideles esse debent quasi rationem
Christo reddituri missionis suae...”

Collegialitas vero in voluntate Christi ultimatim fundatur, sed exer-
citium collegialitatis duplex habet fundamentum proximum. Ex una
parte episcopus qui in sua dicecesi missioni sibi a Christo concreditae
satisfacere non valet, quasi tenetur recurrere ad ediutorium collegiale
aliorum;® ex alia parte, episcopus non solummodo tenetur missioni adim-
plendae in sua dioecesi, sed etiam collegialiter tenetur alias dioeceses
adiuvare in necessitatibus suis. Haec responsabilitas erga alias dioeceses
non pertinet per se ad ordinem iuridicum, sed ad ordinem missionis et
hic ordo missionis non minor, sed maior est ordine iuridico, quamvis non
sit eiusdem rationis.

2. Aliqua exempla exercitii collegialitatis. Nostris temporibus, ut
fam in aula pluries dictum est, magis magisque manifestatur quasi impos-
sibilitas in qua versamur sufficienter pascendi dioeceses nostras, si soli
relinquimur...* Possemus imprimis® loqui de cogitatione collectiva, de
eius multiplici aspectu, necnon de terribili eius influxu. Quasi aquae
diffluentes, cogitatio collectiva omnia pervadit. Neque damnationibus,
neque mediis ordinarii apostolatus cohibetur. Sola actione collegiali
purificari, illuminari atque tandem evangelizari posset. Possemus etiam
loqui de difficultatibus quas satis frequenter episcopi experiuntur, sive
relate ad organizationes nationales laicales caritatis aut apostolatus, sive
relate ad ordines et congregationes religiosas furis pontificii, sive relate
ad tot scholas doctrinales vel pastorales, quae, Deo favente, magis ma-
gisque multiplicantur. Episcopi singillatim sumpti parum vel quasi nihil
possunt, sed episcopatus collegialiter organizatus alius generis possibi-
litatem habet; aliunde scimus laicos, religiosos, et illos omnes de quibus
locuti sumus, valde exoptare episcopatum vere ® organizatum, apud quem
facilius regulas agendi inveniri’ possent,

Insuper, dum aliquae dioeceses sacerdotibus et religiosis sat nume-
rosis gaudent, aliae vero inopiam patiuntur. Numquid episcopi hoc
ferre possunt®? Data enim collegialitate non solum suae dioeceseos
unusquisque episcopus responsabilis est, sed omnium, praecipue autem
quae eiusdem sunt regionis vel nationis.

3. Sensus collegialis. Attamen fateri debemus quod nondum sensum

collegialem sufficientem habemus. Per plura enim saecula convictio quasi
unanimis haec erat: « Unusquisque episcopus plenitudinem pastoralis
officii in sua dioecesi exercet, salvis casibus S. Sedi reservatis; sed nullam
habet episcopus responsabilitatem in alia dioecesi ». Sane optimae rela-
tiones solebant existere inter episcopos et non raro, mutua adiutoria;
haec autem ex mera caritate fiecbant, sine ullo sensu responsabilitatis
propriae. Hic autem cogitandi et agendi modus sive ex ignorantia colle-
gialitatis oriebatur, sive ex confusione facta inter missionem et iurisdic-
tionem, quasi missio terminaretur ubi iurisdictio locum non habet.
Simili modo episcopi qui exigentiis missionis suae in sua propria dioe-
cesi satisfacere non poterant, dolebant quidem, sed tacebant, Deum
orantes ut eis auxilium praestaret; non autem audebant ad exercitium
normale collegialitatis recurrere,

Abhinc aliquot annis, specialiter ab Encyclica Fidei Donum, mutatio
quaedam manifestatur; sed, ni fallor, vera conversio a nobis adhuc egpo-
stulatur. Sane, qui putant se lucrum exinde facere, valde optant conver-
sionem aliorum; at collegialitas semper mutua esse debet. Unde Conci-
lium conversionem profundam nobis omnibus proponit. Beati erimus si
vocem Domini audierimus...’

4. Regulae iuridicae. Hucusque #ibil dixi ™ de regulis iuridicis, non
quasi exercitium collegialitatis sine iurisdictione adimpleri posset, sed
quia regulae iuridicae ex exigentiis collegialitatis eruendae sunt..."

Reliqua autem quae sive ad recognitionem huius capitis, sive ad sin-
gulas regulas juridicas spectant, scripto secretariatui tradam...” Dixi.

In textu scripto tradito: ' Aliquas animadversiones afferre velim circa col-
legialitatem non universalem, sed territorialem, quae prascipue conferentiarum
episcopalium ope exercenda est. ? Turisdictio tandem comitatur missionem, in
quantum ad adimpletionem missionis requiritur, 3 collegialitatem apostoli-
CAmL. * Jam exc.mus D. Garrone citavit factum socializationis et consectaria
eius sub respectu pastorali. 5 etiam. % yerum episcopatum, 7 inve-
nire. ¥ possent. ? et adhuc beatior Ecclesia, si nos omnes missionem
nostram collegialiter implere volumus. ® nungquam locutus sum. 1 Neque
hae regulae multiplicandae sunt. Etenim exercitium collegialitatis territorialis
potius sub aspectu adiutorii mutui ponendum est quam sub aspectu iuridico. In-
super duobus principiis fundamentalibus exercitium collegialitatis sive iuridicum sit,
sive non, subiiciendum est.

Primum: Omnia in conferentiis episcopalibus fieri debent ita ut plene mani-
festetur communio cum Romano Pontifice et agnitio primatus efus.

Secundum: Item omnia fieri debent ut non solum non minuatur auctoritas
propria uniuscuiusque episcopi, sed potius adiuvetur et augeatur. 2 5, Emen-
dationes scripto traditae:

A) Recognitio capitis: Caput ita scriptum est ut nullo modo connectatur cum

doctrina de collegialitate, Unde totaliter recognoscendum esset ut haec connexio
vere manifestetur.

Saltem prooemium denuo scribendum esset ut in redactione huius prooemii
introduci possent quae de fundamento remoto et de fundamento proximo collegia-
litatis diximus, necnon de sensu collegiali, adhibitis aliquot exemplis concretis.

B) Nova redactio n. 24,

§ 1. Conferentiae episcopales sedulo vitent multiplicationem legum et deci-
sionum vim furidicam habentium, Nisi agatur de peculiaribus rebus quae sive iure
communi sive speciali Apostolicae Sedis mandato episcoporum conferentiae terti-
toriali pertractandae et resolvendae commissae fuerint, aut de rebus maximi mo-
menti, modo pastorali procedant, consilia aut monita dantes potius quam decisio-
nes iuridicas.

§ 2. Quando agitur de rebus a iute communi vel a Romano Pontifice commis-
sis, decisiones conferentiae episcopalis vim iuridicam obtinent, dummodo per duas
saltem ex tribus partibus suffragiorum proferantur,

§ 3. Quando agitur de rebus maximi momenti, de quibus locuti sumus, de-
cisiones conferentiae episcopalis vim iutidicam non obtinent nisi per quatuor sal-
tem ex quingue partibus suffragiorum proferantur.

§ 4. Quando in territorio habetur minoritas ethnica, quae proprium agendi
modum vindicat, non possunt ei decisiones conferentiae episcopalis applicari nisi
per quatuor ex quinque partibus suffragiorum huius minoritatis admittantur.

§ 5. Quando agitur de rebus sub n. 2 enumeratis, recursus datur ad Aposto-
licam Sedem, at in devolutivo tantum. Quando agitur de rebus sub nn, 3 et 4 enu-
meratis, recursus habetur in suspensivo.

§ 6. Quando agitur de decisionibus quae forte contra ins commune proferren-
tur, recursus ad S. Sedem est necessarius ante promulgationem. Quando agitur de
aliis decisionibus, sufficit S, Sedem certiorem facere de decisionibus prolatis.

§ 7. Conferentiae territoriali competit potestas dandi interpretationem authen-
ticam decretorum Conciliorum plenariorum eiusdem competentiae territorialis,

10

Exc.mus P, D. ANTONIUS PILDAIN Y ZAPIAIN
Episcopus Canariensis

Venerabiles Patres,

Circa quaestionem hanc — haud parvi quidem momenti — de
nationalibus episcoporum conferentiis, duo mihi omnino necessaria vi-
dentur.

1. Ut sanctum et inviolabile sit conferentiis nationalibus,' princi-
pium subsidiarietatis, in ordine ad servandam intactam et incolumem
potestatem uniuscuiusque episcopi in sua dioecesi, et liberum omnino
eius exetcitium in ipsa, iis tantum modo * exceptis, quae Romanus Pon-
tifex sibi reservavit,

Hoc exigit ab omnibus, praedictum subsidiarietatis principium.

Et eo magis debent conferentiae nationales sancte servare hoc prin-
cipium relate ad episcopos, quod hodie tela diriguntur non praecise
contra coetus episcoporum, sed contra singulos episcopos, « prout ipsi
pastores sunt gregis sibi concrediti », ut verbis utar insignis Pii XII.

Et tela diriguntur scopo cohibendi potestatem episcoporum.

Tamvero — reverenter dico —, absonum videtur quod nunc, quando
adversarii ab extra intendunt cohibere potestatem singulorum episcopo-
rum, hic, in hoc Concilio Vaticano II, quod existimatur Concilium
exaltationis et glorificationis episcoporum, instituatur novum quoddam
organum juridicum, hactenus inauditum, cuius scopus sit cohibere pote-
statem et constringere libertatem episcoporum, qui in conferentiis natio-
nalibus adunantur et in minoritate inveniuntur, juridice obligantes eos
submitti novo iugo iuridico, quod hactenus numguam portaverant.

Et quoniam illi qui hodie in maioritate sunt, cras, in alia quaestione,
in minoritate inveniri poterunt, et de facto non semel invenientur, iam
in posterum omnes episcopi dicere poterunt, sese inde a Concilio Vati-
cano II, obstrictos fuisse novo quodam vinculo iuridico, a quo, antea,
liberi erant; atque, proinde, ante Concilium Vaticanum II, maiorem libet-
tatem episcopalem habuisse, in exercitio suae potestatis iuris divini,
quam post Concilium Vaticanum II.

Et totum hoc adeo absonum, absque ulla necessitate, prouti luculen-
ter demonstrant conferentiae illae nationales praestantissimae, de quibus
hoc ipso mane audistis; conferentiae illae, dico, in quibus numerosissimi
episcopi congregati, nullo omnino vinculo iuridico constricti, sed plena
omnino libertate episcopali, singuli agentes, perficiunt magnifica illa
splendidissima et fructifera opera, omni laude et plausu digna, et quorum
aliqua, adeo honorificis vetbis in hac ipsa Basilica Vaticana fuerunt paucis
abbinc hebdomadis® prosequuta.

2. Et merito quidem. Nam ad obtinendam unitatem episcoporum,
quam, totis viribus, intendit schema nostrum, necesse non est recurrere
ad nova instrumenta iuridica,” neque ad aliud principium, praeter illud
quod ab ipso Christo Domino institutum fuit.

Adest enim in Ecclesia unus, qui ad statuendam, et usque ad finem
mundi continuandam unitatem episcoporum, fuit a Christo Domino
constitutus, videlicet Petrus, atque proinde Romanus Pontifex, qui, ut
successor Petri, est unitatis episcoporum principium et fundamentum,
atque, ad hoc munus exercendum, potestate iuris divini praeditus.
~ Iamvero, si umquam alias, hodie facillima est Romano Pontifici
huius sui muneris adimpletio, tum propter celerrimum epistolarum com-
mercium — loquor verbis em.mi praesulis commissionis —, tum propter
brevissimum tempus quo longissima conficiuntur itinera, tum propter

multiplicationem aliorum mediorum, quibus tam S. Sedes quam episcopi,
uti possunt. '

Non ergo apparet necessitas novi instrumenti furidici, quale essent
conferentiae nationales, vi iuridica praeditae, ad unitatem episcoporum
stabiliendam.

Meminisse iuvabit quod semper ac episcopatus alicuius nationis, prin-
cipium propriae unitatis, vel extra, vel longius a Romano Pontifice quae-
sivit, non devitavit incidere sub influxu potestatis civilis.

Memoria recolantur tot tristissimae paginae historiae ecclesiasticae,
in quibus, exorta dissensione inter Ecclesiam et civiles potestates, coetus
episcoporum nationales, sub influxu harum potestatum, Caesari dede-
runt ea quae sunt Dei.

Si ergo in Conferentiis episcopalibus de quibus agimus, in aliquo
casu, nequeat, libero omnium consensu, obtineri unitas, et ipsa protsus
necessaria sit, patet facilis recursus, e ® non in devolutivo tantum, ad
Romanum Pontificem, cuius vel simplici nutui facilius et iucundius
omnes dissentientes sese submittent, quam decisioni maioritatis, per
maioritatem numericam voforum, suam voluntatem imponenti.’

Conferentiae ergo episcoporum, quotquot necessariae sint.

Sed cum plena libertate et omnimoda independentia uniuscuiusque
episcopi, sub solo Romano Pontifice, ef simzul® cum plena libertate et
omnimoda independentia ipsius Romani Pontificis ..." Dixi,

In textu scripto tradito: ' ipsis. 2 deest. % deest. * fuerunt.
5 deest. ¢ sed. 7 deest. ¥ imponentis. ? sicut et. © Votum.
1. Penitus deleantur numeri sive art. 22, 23 et 24 huius cap. 1II. 2, Inde ab ipso
titulo, et per totum caput, substituantur vocabula « nationalis » et « nationales »
per « regionalis » et « regionales » vel « plenaria ». Et nomen « nationis » per no-
men « regionis ».

11

Exc.mus P, D. AEMILIUS MAURITIUS GUERRY
Archiepiscopus Cameracensis

Venerabiles Patres,

Quoad coetus episcopales, prooemium cap. I1I quasdam practicas
utilitates ostendit: attamen harum necessitatis fundamentum ostendere
expediret. Nonne invenite posset hoc fundamentum theologicum in
principio ex Scriptura et traditione sumpto: nempe principium commu-
nionis, graece: « koinonia »? FEt hoc est votum meum. Nonne posset
veluti anima, spititus fieri collegialitatis, saltem qualis ab exc.mi Gar-
rone et Ancel desctibitur? Tres quaestiones sunt:

I quaestio: Quid sit principium communionis? Communio inter
Ecclesias particulares, dum « in communione » sunt cum Successore
Petri, unitatis signo et centro, et cum universo corpore apostolico sub
capite suo,

Communio in eadem doctrina, in eadem fide, in eadem spe, in eadem
caritate, in eodem Spiritu Sancto.

Communio in eadem Fucharistia, unius Sacrificii Christi signo ef-
ficaci.

Communio Episcoporum, qui apostolis succedunt, in eadem missione
evangelizandi omnes homines, ut ipsi in partem salutis veniant, et ad
Christum accedentes, communionem habeant, per ipsum et in ipso, ad
mysterium Dei, in « Communione Sanctorum »...'

IT quaestio: Cur istud principium coetibus episcoporum applicetur?

1* ratio. Perantiquum est in Ecclesia: S. Trenaeus tradit usum
mittendi ad alias Ecclesias particulares Eucharistiam in signum commu-
nionis. Hoc principium inspiravit primos coetus episcoporum, qui neces-
sitatibus in communi responderunt. Inde inter Ecclesias locales officia
mutua, dona, collectae, in persecutionibus adiumentum.

2% ratio. Hoc principium valore oecumenico praeditur. Singulare
opus afferret ad hoc ut mutua comprehensio cum fratribus protestantibus
et orientis crescat.

3% ratio, Priusquam de iure quaestio fiat, ultra legis scriptae regu-
las, principium communionis exigentias caritatis ad bonum commune
exprimit. Certe, ut decisionibus coetuum aliqua auctoritas iuridica
conferatur, opus est regulas determinare, quae quidem cap. ITI nititur
declarare. Sed nonne urgentior et maioris etiam ponderis quam littera
legis, caritas Christi in anima episcoporum, qui se missos esse credunt
ad Evangelium Dei in salutem hominum?

Ultima et profundior ratio. Principium communionis inter epi-
scopos adunatos in faciem mundi testatur umitaten: Ecclesiae: unitatem
scil. in spatio, hoc est catholicitatem, unitatem in tempore, hoc est apo-
stolicitatem,

III quaestio: Quomodo principium communionis ad praesentes
nostras difficultates conciliares in veritate, in cavitate et in pace solven-
das lucem affert? Quoad coetus episcopales, in duas partes tenditur,
Unitas autem Concilii in periculum esse posset propter dubium in inter-
pretatione pure iuridica verbi « collegialitas ».

Quapropter, ut dissipentur aequivocationes unitati noxiae, quidquid
sit de hoc verbo et praeter illud, nonne distingui potest id quod est ex
iure divino et id quod est ex iure ecclesiastico?

De iure ecclesiastico sunt coetus episcopales. Sed solutio « Ecclesiae
conveniens » non simpliciter in principiis iuridicis inveniri potest, quia
Ecclesia non est solum societas iuridica, sed mysterium fidei, Corpus
Christi. In structura et in actione sua, organizatio coetuum episcopa-
lium ...* principiis ex fure divino submittendi sunt. Sunt autem tria:

1"™® principium: primatus Successoris Petri. Summo Pontifici com-
petit suprema auctoritas, potestas iurisdictionis plena in Ecclesiam uni-
versalem, in omnes pastorem et homines. Praeter potestatem in communi
omnibus apostolis datam, Petrus a Domino potestatem singularem
capitis accepit, qua, petr ipsum, sine iuridica dependentia erga colle-
gium, utitur: fratres suos in fide confirmare, oves Domini pascere et
regere,

2" principium: existentia collegii apostolici, Cooperatores suos
non Petrus eligit, sed Dominus. Ipsis simul missionem praedicandi, bapti-
zandi, ligandi et solvendi, non Petrus dedit, sed Dominus, Collegium
apostolicum a Deo est.

3" principfum: circa relationes inter collegium apostolicum et
Successorem Petri: inter eos viget communio in missione evangelizandi
totum mundum. Quae missio universo corpori episcopali in solidum
confertur in communione cum Successore Petri. Caput Ecclesiae univer-
salis hanc missionem accepit personaliter ut signum unitatis et Vicarjus
Christi. Unusquisque autem episcopus accepit nonnisi ut membrum cot-
potis, in quantum huic corpori consecratione sua aggregatur, Hanc mis-
sionem exercere nequit nisi in unione cum Sede Apostolica et aliis epi-
scopis, praecise et praesertim in coetibus.

Hoc principium communionis, nonne apostolis ab ipso Christo datum
est, cum in oratione suprema ad Patrem dixit: « ut sint unum »? Dixi.

In textu scripto tradito: ' Cf. 1 Io., v. 3. Z et collegialitatis, ut dicitur,

12
Exc.mus P. D. IOSEPH ANTONIUS DAMMERT BELLIDO

Episcopus Cajamarcensis

Venerabiles Patres,

Cap. III huius schematis, revera est magni momenti, quia prima
vice tradit textum iuridicum generalem, pro tota Ecclesia, circa confe-
rentias episcopales,

Hucusque tantum directivae et approbationes fragmentariae exsi-
stebant: nunc vero, conferentiae episcopales ingtediuntur in organiza-
tione Ecclesiae universalis.

Attamen nec officium conferentiarum — sive nationalium, sive
regionalium — distincte asseritur; nec iurisdictio episcopi sufficienter
tutatur,

Relationes inter episcopum et conferentias, videntur fundari in aliqua
mentalitate practica et secundum necessitatem momenti; et inde partim
autonomiam episcopalem coarctant; partim auctoritatem qua conferentia
eget pro actione pastorali alicuius regionis, non concedit,

Unde relationes inter episcopum et conferentias episcopales ita
debent esse: ne conferentia sit organum mete consultivum; ne episcopus
sit oppressus sub potestate et decisionibus conferentiarum,

Ut recta via inter duo extrema inveniatur, recta legislatio consideret
ut sua illa principia theologica relationis inter Fcclesiam localem et
Ecclesiam universalem.

Dioecesis, secundum schema, est unitas quaedam orta ex officio
legislativo episcopi; sed omnino praetermittit sensus communionis inter
ecclesias locales. Hoc apparet fundatum in ecclesiologia quae videt Ec-
clesiam universalem ut aliquid unum compositum ex coniunctione Eccle-
siarum localium, et divisibile secundum partes.

Secundum hanc doctrinam dioecesis non apparet ut vera Ecclesia
localis vel particularis in qua essentia mysterii Ecclesiae — quod est
Corpus Christi — perfecte verificatur, sed apparet ut pars uniformis vel
integralis alicuius organismi ex dioecesibus constituti. Quapropter, et
quidem logice minuitur praestantia et valor Ecclesiae localis in favorem
centralizationis et uniformitatis, Agendum est ergo: 1. de natura theo-
logica conferentiae episcopalis; 2. de aliquibus conclusionibus practicis
pro emendatione huius capitis.

Schema debet redigi secundum doctrinam ecclesiologicam in discus-
sionibus super schemate de Ecclesia propugnatam, 1. e., secundum Eccle-
siologiam communionis ef praesentiae mysterii in structura Ecclesiae,
imprimis Ecclesiae localis.! En fundamenta huius docttinae: @) Eucha-
ristia est bonum commune .. Ecclesiae..’ 5) Caritas, pax, concordia
inter Ecclesias locales...* ¢) Collegialitas episcopatus. d) Officium Summi
Pontificis qui custodit praesertim caritatem inter Ecclesias locales.

Secundum haec principia Ecclesia universalis definiri potest: « Com-
munio Ecclesiatum localium, in quibus unio per caritatem facta et in
Eucharistia fundata, conservatur per collegium episcoporum sub primatu
furisdictionali Papae ».

Ecclesia originem ducit a Trinitate et est catholica et universalis sed

apparet in tempore et in spatio in singulis Ecclesiis seu congregationibus
localibus.

S. Paulus talem doctrinam roborat cum loquitur de « Ecclesia Dei
quae est Corinthi... quae est Ephesi... quae est Thessalonicae... ».

S. Toannes scribit Septem Ecclesiis quae sunt in Asia (Apoc. 1, 4).
Unde et nos possumus dicere: Ecclesia Dei quae est Romae, quae est
Lutetiae Parisiorum, quae est Limae, quae est Cajamarcae...

Ecclesia « de caelo descendit » sed aliquo loco determinato apparet,
et ubi mysterium Ecclesiae verificatur, scil. origo Trinitaria, verbum
Dei, sacramenta, munus episcopale, ibi et Ecclesia exstat.

Ecclesia localis est vere et perfecte Ecclesia Christi quia fundatur
in bono communi quod est Eucharistia in qua omnia opera christifide-
[ium sive sacra sive profana incorporantur; deinde episcopus, successor
apostolorum praeest communitati in communione cum capite Ecclesiae
universalis et non ut eius simplex delegatus, episcopus® est summus
sacerdos Ecclesiae localis, pastor et dux actionis missionatiae.

Organizatio atque administratio Ecclesiae universae postulat ut sin-
gulae Ecclesiae locales relationes et communicationem inter se habeant
et ut patet hoc potest fieri in ordine vel dimensione tum regionali, tum
nationali et internationali.

Sic ergo conferentiae episcopales essentialiter sunt « communio Ec-
clesiarum localium » quae bonum commune Ecclesiae in aliquo territorio
custodiunt et relationes episcoporum eiusdem regionis seu nationis
inter se coordinant.

Sub lumine theologiae tum Ecclesiae localis tum FEcclesiae univer-
salis debemus considerare conferentias episcopales non solum ut orga-
num quoddam consultivam sed ut principium deliberationum et deci-
sionum in communione caritatis,

Patet ergo quod conferentiac episcopales non tantum sunt summa
singulorum et iuxtapositio episcoporum, sed debet esse vera communio
Ecclesiarum localium ad imaginem « Populi Dei » quae est realitas quae
membris multis coalescit sed organica; diversis ecclesiis localibus consti-
tuta atque unio tuta servatur ope « communionis cum Romano Pontifice,
qui unus tantum personaliter potestatem primatialem habet super uni-
versam Ecclesiam ».

Conferentia episcopalis antiquis Conciliis et Synodis provincialibus
succedens, eodem spiritui ecclesiologiae communionis, inspirationem hau-
rire debet.

Cum timor adsit, ne conferentiae episcopales (in praxi, et forsitan
sine plena conscientia) in ecclesiologia, ut ita dicam, uniformi ac divi-
sibili exstruere, praesertim quia in diversis regionibus tantum secreta-

riatum quoddam constituunt munere mere administrativo fungentes,
regimen conferentiarum episcopalium stabiliri ac solide fundari debent
in principio theologico communionis Ecclesiarum localium ut bonum
commune fidelium consequantur et minime in normis mete practicis vel
administrativis.

Non agitur de diminuenda potestate episcopali in favorem novi
instituti soliditate theologica carentis, sed de vero riteque iuvamine
praestando episcopo in officio pastorali et apostolico.

Quapropter determinationes conferentiarum episcopalium non debent
intelligi ut exercitium potestatis dominationis et auctoritatis sed ut
nexus communionis qui est radix auctoritatis conferentiatum in obliga-
tione et vinculatione pastorali Ecclesiarum localium. Unde si aliquis
episcopus dissentit alicui decisioni licet in communione facta et signum
sit « vinculi communionis », non videtur esse aliqua difficultas.

Theologia communionis Ecclesiarum localium est etiam principium
pro cooperatione diversarum conferentiarum episcopalium alicuius con-
tinentis, e, g. CELAM organum relationis et collaborationis conferen-
tiarum episcoporum Americae Latinae, quae « ha reso notevoli servigi »
secundum dicta Pauli Papae VI.

Applicationes practicas super hoc caput secretariatui generali tra-
dam. Dixi. Gratias.

In textu scripto fradifo: ' deest, ? (separatum), 3 et praesentiae my-
steril in structura Ecclesiae, in primis Ecclesiae localis, ¥ Caritas est botum
commune (immanens) Ecclesiae, 5 deest.

13

Exc.mus P. D. GARABED AMADOUNI
Episcopus tit. Amathusius in Cypro

Venerabiles Patres,

Liceat mihi resumere enucleatius animadversiones quas iam tradidi
secretariae, circa cap. IIT schematis, et de schemate in genere,
1. Conferentiae episcopalis textus, prouti iacet, non potest applicari
in patriarchatibus:
a) Ecclesiarum particularium distinctio ibi fundatur generatim
super ritus et non nationes;
b) Sedes patriarchales habent Synodum permanentem cum iurisdic-

tione supra-episcopali a iure definita. Conferentia episcopalis tamquam
suprastructura evaderet, si non componeretur prius cum juribus Synodi
permanentis. Ergo inaequalitas aliqua fundamentalis existit quoad hoc
inter regiones occidentales et orientales,

Eadem inaequalitas ceterum exsistit quoad reservationum summam
facultatum episcoporum, ratione semper habita praesentiae patriarchae
inter episcopos et supremam auctoritatem Romani Pontificis.

Clausula posita initio schematis sub n. 2 cap. I, per se non sufficit
ad removendas omnes difficultates quoad applicationem huius cap. ITI
ad orientales.

Et quoniam schema hoc includit episcopos et regimen dioecesium
Ecclesiarum orientalium, eadem ratio valet etiam de aliis capitibus.

2. Cum res ita sint, sive ad perficiendum hoc schema, sive in obse-
quium eximii relatoris exc.mi D. Carli, qui petiit scite mentem PP, orien-
talium circa illud, audeo subiicere iudicio Patrum sequentem proposi-
tionem: Fundere in hoc schemate paragraphos schematis de Ecclesiis
orientalibus quae tractant: de patriarchis, de episcopis et de Synodo
permanenti, tamquam obiecta pertinentia ad regimen dioeceseos. Ra-
tiones:

a) Unitas materiae, necessitas cohaetentiae inter varia schemata
et evitandi reiterationes,

b) Insertio decretorum respicientium Ecclesias orientales in con-
textu Ecclesiae universalis, ita ut illa non maneant in #margine, tamquam
si essent merces exotica.

¢) Cum decreta schematis de Ecclesiis orientalibus sint disparata,
artificiose in unum congesta; praevidentes ex nunc futuras obiectiones
contra illam dlsp031t1onem mederi huic 1ncommodo pro nunc, quoad
decreta pettinentia ad regimen dioceceseos.

3. Consequenter ad hanc propositionem, initio huius schematis po-
nere aliquam paragraphum de Ecclesiis particularibus. Eius formulam
iam habemus in schemate de Ecclesiis orientalibus, sub n. 3. Sufliceret
melius elaborare illam formulam.

Ad melius explanandam mentem mzean,' fas sit mihi parvam paren-
thesim aperire de necessitate insertionis conceptus Fcclesiae particularis
in nostro schemate.

Neminem latet factum quod Litterae Encyclicae RR. Pontificum
solent destinatorios suos indicare per Episcopos habentes « communio-
nem cum Apostolica Sede ». Basis unitatis Ecclesiae. Absque conceptu
Ecclesiarum particularium mysterium ecclesiasticae communionis non
intelligitur., Revera illud effulget praesertim ex visione unionis Eccle-
siarum diversarum inter se et cum capite earum, in una fide, in cultu

eucharistico, in hierarchia. Quae communio, ope Spiritus Sancti semper
in actu, tamquam lympha vitalis vivificat membra mystici Corporis, ita
ut Ecclesia Universalis sit praesens, sicut anima in singulis partibus cor-
poris humani, in unaquaque Ecclesia locali, quae saepe pretium san-
guinis solvunt ne amittant illud maximum bonum.

Nonne elucet hic aspectus pneumaticus Ecclesiae cuius momentum
pastorale et praesertim oecumenicum longe maius est, meo humili iudi-
cio, quam e. g. sacerdotii universalis.

Momentum huius tractationis erit: @) inserere Ecclesias patriarchales
in schemate « De Episcopis... »; &} ex visione communionis Ecclesiarum
particularium, sive sint dioeceses sive Ecclesiae patriarchales, in lucem
ponere mysterium unitatis Ecclesiae, cui unitati nihil auferunt differen-
tiae disciplinares, rituales, culturae etc... Immo divina actio Spiritus Dei
melius elucet et efficacior evadit in varietate et differentia stirpium,
culturarum et rituum...” ¢) Dare hoc modo argumentum visibile prae-
sentiae in Feclesia Spiritus illustrantis mentes pastorum et fidelium de
vero sensu Verbi Dei exhortantis discipulos « Ut sint unum ». Ideo ex
visione pluralitatis ascendere ad visionem mysterii Unitatis.

Conclusio. Hoc modo petficitur schema et medetur omissioni reali-
tatis Ecclesiarum particularium in hoc schemate® et mysterii commu-
nionis..,* Dixi.

In texta scripto tradito: ' deest. ? ete. .., 3 deest. * in schemate
de Ecclesia.

14
" Exc.mus P, D. ALOISIUS ALONSO MUROYERRO

Archiepiscopus tit. Sionensis

Venerabiles Patres conciliares,

De conferentiis episcopalibus haec babeo' dicenda. Imprimis de
conferentiae constitutione, n, 18.

Nihil dicitur de conferentiis provincialibus. Tantum de conferentiis
nationalibus, i. e. in unaquaque natione constituendis, sermo est. Epi-
scopi comprovinciales non habent in jure aliam normam conveniendi,
praeter Concilium provinciale (can. 283). Utique temporis lapsus inter
unum et alterum Concilium reducitur a vicesimo anno ad decimum quo-
que annum. Erit inconveniens in statuenda aliqua norma ut episcopi
cum suo metropolita convenire possint frequentius tempore et modis

statuendis in statutis conferentiatum nationalium a S. Sede probandis?
Episcopos hispanos Leo XIII, in Encyclica Cum mulia, 8 decembris
1882, hortabatur ut interdum conventus provinciales celebrarentur, de
rebus communibus agendi gratia.

Sub codem numero, par. 3, agitur de conferentiis internationali-
bus ...*. Circa has conferentias animum meum aperiam, agitatum praeoc-
cupationibus propter pericula quae nostrae S. Matri Ecclesiae ex illis ob-
venire possint.

In ipsis conferentiis nationalibus non deest aliquod periculum,
nempe nationalismi, si S. Sedes non curaret de mediis huic periculo sub-
veniendi. Hae conferentiae ortae sunt ex necessitate normas communes
sequendi in problematibus communibus solvendis. Optimo spiritu usque
ad hodierna tempora celebratae videntur, sub vigilantia S. Sedis, mul-
taque bona inde subsecuta sunt.

Sed quid de conferentiis internationalibus? Exstantibus doctrina
theologica et dispositionibus canonicis hucusque vigentibus circa epi-
scopos in sua relatione ad Romanum Pontificem, etiam mihi videretur
valde periculosum unam conferentiam continentalem vel internationa-
lem constituere, ... modo stabili, quarum membra essent conferentiae
ipsae nationales, ut proponitur.

Nondum soluta est quaestio late discussa in hac aula de collegialitate
episcoporum, nempe de collegialitate iuridica iuris divini, prout una
opinio sustinet. Nec facile solvetur.

Quamvis enim quaesita statuta fuerint de hac quaestione et maior
pars Patrum illi sententiae videantur consentire, est evidens quod illa
suffragatio vim definitivam non habuerit: imprimis, ut illa quaesita
subicerentur Patribus, adducebatur necessitas afferendi commissioni com-
petenti, i. e. conciliari, elementum digunod iudicii circa amplitudinem
adhaesionis Patrum sententiis oppositis. Ideo dicebatur in prooemio:
« Vota Patrum de eisdem, nullum textum adprobant vel reiciunt ».

Si illi conceptus collegialitatis praevalerent, quaestio haec de con-
ferentiis internationalibus gravior evaderet.

Immo, etsi de illa collegialitate non veniat probatio definitiva, ut
sperandum est, existimo quod conferentiae internationales, praeter ali-
quas fortasse, ratione territorii parvi vel exigui numeri episcoporum, non
deberent constitui stabiliter. Hodie etenim iam opinio illa extra aulam
exivit, quia prius in aula a labiis eximiis dictum est, quod illa collegia-
litas definita et proclamata fuerit. In ephemeridibus tamquam fidet
divulgata est illa opinio, nondum probata. Inde in mundo hodierno, et
in multis episcopis mentalitas formata est in sensu collegialitatis iuris
divini, etsi non omnes collegialitatem eodem modo intelligant, Confe-

rentiae episcopales igitur, maxime internationales, hac mentalitate faci-
liter imbuerentur. Quis non videt periculum scissionum in relatione cum
S. Sede; occasiones et motiva rixarum inter episcopos et ipsas conferen-
tias; perturbationes quae ob electiones haberentur; querelas episcopo-
rum qui oppressi a maijoritate videantur?

Ideo propono quod conferentiae praedictae non constituantur sta-
biliter, sed permittatur ut in aliquo casu fiant conventus aliquarum con-
ferentiarum, quaestionibus prius propositis S. Sedi et venia eius obtenta,
ita tamen, ut quaestiones tractatae approbationi S. Sedis submittantur.
His conventibus delegatus Papae vel Nuntius deberet adesse.

Ad n. 19, par. 1, optarem quod vicarii castrenses, qui dignitate epi-
scopali sint ornati, numerentur inter adsistentes, iure, etiam cum voto,
conferentiis episcopalibus. Iurisdictionem enim habent ordinariam in
natione cuius vicarii sunt. Hoc propono in eodem supposito quo facta
est haec paragraphus quando non cogitabatur de collegialitate. Aligui
vicarii castrenses quibuscum potui loqui, adhaerent buic propositioni.

Ad n. 24, ..’ loco dicendi quod decisiones conferentiarum nationa-
lium debent esse recognitac a S. Sede, fam dixi antea quod debent esse
approbatae.’

Non possum assentite propositioni de eligendo praeside conferentiae
nationalis ab episcopis, propter periculum rixarum inter ipsos; neque
ut nihil dicatur de obligatione, ne quidem in ordine morali, servandi
illas decisiones conferentiae, neque quod nullo in casu obligatio iuridica,
fortasse urgens, habeatur, u¢ esset casus alicuius communicationis dan-
dae quam exspectant fideles® Si ita esset, supprimatur titulus de con-
ferentiis.

Denique, liceat mihi finire hac considetatione, Quando agitur de
vinculo stabiliendo cum S. Sede, vel eius Dicasteriis, vel etiam, ut vi-
dimus, inter ipsas conferentias vel inter episcopos,’ quaedam relaxatio
videtur esse disciplinae, et quaedam propensio ad democratiam. Quae-
libet autem relaxatio disciplinae ..."" in hac aula, effectum indisciplinae
obtinebit in clero.

Tempora autem potius exigunt in Ecclesia disciplinam, quae non solet
esse rigida, quam eius relaxationem. Post episcopalismum, posset sub-
sequi presbyterianismus; et guidem... (statim!)... et quidem symptomata
nunc vere quam citius venient." Et quid mirum si audimus quod electio
Romani Pontificis debet fieri a collegio episcoporum, vel a quodam
quasi congressu, et quod episcopi nominari debent a conferentiis, etc,

Ne quid nimis, venerabiles Patres! Praesentia habeamus illa verba
apostoli: « novitates devita ».

Progrediamur cum caritate ad fratres separatos, sed prudenter et

lente. Progrediamur sed firmiter permanente centro unitatis et pacis, Vi-
cario Christi, Papa. Dixi.

In textu scripto tradito: ' de quibus in cap. III schematis de episcopis) habeo

aliqua, ? constituendis. Yie. * deest. * pag. 16. § debet
dici « approbatae », saltem in genere cum « nihil obstat » S. Sedis. 7 deest.
¥ deest. ? deest. 0 etsi levis. T deest.

15

Exc.mus P. D. VIDO M. RIOBE

Episcopus Aurelianensis

Venerabiles Fratres,

In cap. III, par. 4, art. 25, agitur de relationibus inter conferentias
episcopales diversarum nationum. :

De hoc textu, mea humili sententia, aliquae animadversiones propo-
nendae sunt.

In sinu gallicae commissionis episcopalis « pro missionibus ad extra »
mandatum accepi ad adiuvandum huius regionis episcopatum, ut effi-
caciorem responsionem det exhortationibus Summorum Pontificum in
favorem dioecesarum in America meridionali. Sic vividius expertus sum
quod hodiernis diebus Ecclesia non potest sustineri nisi sit universalis,
et universalis esse non potest nisi per relationes inter conferentias epi-
scopales nationales.

1. Nostris temporibus, vocatio ad catholicitatem a multis membris
cuiusvis Ecclesiae particularis percipitur.

Quanto magis cpiscopus ipse curam habet de hac vocatione ad ca-
tholicitatem adimplendam, eo magis Ecclesiam suam reddit viventem
et amoris Redemptoris participantem.

Imprimis mens illa catholica fons est spei et gaudii pro presbyteris,
qui vident quomodo officia sua quotidiana et localia in ampliori missione
inserantur.

Roboratur vocatio ad sacerdotium apud multos iuvenes qui saepe
tergiversantur quoadusque certificant quod eorum dioecesis, per episco-
pum, servitio totius mundi adaperiatur.

Laici ipsi qui desiderant missioni se devovere, valde confirmantur
quando sciunt vocationem suam necessariam esse ut episcopus et tota-
dioecesis officium suum evangelizationis in universo mundo adimpleant...!

Perfectio huius vocationis ad catholicitatem exigit institutionem con-
ferentiarum episcopalium atque colloquium habituale inter has confe-
rentias.

Hoc modo solum, diversi episcopatus possunt se invicem agnoscere
prout sunt et unus ab alio locuples fieri audientes quid in unaquaque Ec-
clesia dicit Spiritus...”

Ita omnes episcopi aestimationem generalem habebunt circa mutuas
necessitates et moderate dirigent homines incipientes actionem novam,
laborem diversum recte ordinando.

Ex illo colloquio et ex illo mutuo adiutorio, episcopi regionum in
maiori paupertate versantium non amplius dolorose constringentur apud
populos magis fortunatos mendicare.

Certe novellae Ecclesiae nolunt esse semper tantum obiectum gene-
rositatis ecclesiarum antiquarum, sed volunt esse subiectum activum,
dantes aliquid immo multum sibi ipsis et toti Eeclesiae. Exemplo fra-
trum seiunctorum adinvari possumus. Initiata ab origine per personas
vel sodalitates privatas, missio magis magisque apparet apud illos bis
diebus ut responsabilitas communis omnibus ecclesiis et operata ab illis
collective in universali coetu ecclesiarum.

Ita mediantibus relationibus inter conferentias episcopales, collegiale
exercitium muneris episcopalis iam est factum experientiage in Ecclesia
sub motione Spiritus Sancti’

2. Attamen® relationes inter conferentias episcopales non tantum
quoddam instrumentum practicum videntur, sed debent esse medium
privilegiatum quo episcopus ipse suum munus episcopale erga populum
sibi creditum exercet...’

Haec praxis clare manifestat hunc duplicem aspectum munetis epi-
scopalis: fovere praesentiam Ecclesiae universalis in sinu Ecclesiae pat-
ticularis, et fovere praesentiam activam eius populi in Ecclesiam univer-
salem.

Per concretam illam expressionem sub illo duplici respectu revelatur
in plenitudine paternitas episcopi in propria Ecclesia.

Ut dixit Summus Pontifex Paulus VI, feliciter regnans, in audien-
tia generali feria IV iam peracta: « Si inter positiva sua effecta Conci-
lium efficit ut augeatur conscientia ecclesiastica et catholica, hic even-
tus erit unus ex optimis fructibus. Unusquisque debet scire quod Domi-
nus eum vocavit ad locum tenendum in Ecclesia, unusquisque debet vo-
cationi respondete et in communione cum magna et universali familia
Christi se sentire. Necesse est limites catholicitatis dilatare ».

Concludendo, propono emendationem in nostro capitulo, art. 25:
non sufficit dicere « foveantur relationes », sed ° « Relationes inter con-

ferentias episcopales diversarum nationum necessariae sunt ut unaquae-
que dioecesis ad universalem Ecclesiam adaperiatur ».

Et, consequenter prooemium huius capituli sic emendetur: « Quia
unusquisque episcopus, sub Romani Pontificis auctoritate, est pastor
Ecclesiae universalis in dioecesi sibi commissa, necesse est ex una parte,
ut omnes eiusdem nationis episcopi in unum coetum seu conferentiam
confluant statisque temporibus simul conveniant ad catholicitatem in
universo suo territorio fructuosius et efficacius promovendam, atque ex
alia parte nexus inter illas conferentias episcopales oriantur ». Dixi.

In textu scripto tradito: ' Dum sollicitudinibus totius Ecclesiae communi-
tatem dioecesanam aperit, episcopus signum dat hominibus nostrae aetatis valde
accommodatum, Equidem ex animo credunt quod homines eandem peregrinatio-
nem vivunt, Intelligunt quod unusquisque non potest vivere, laborare, cogitare
ipse solus, sed in omnibus activitatibus suis ab omnibus aliis dependet. Quam soli-
darietatem experiuntur populi creando institutiones ad cooperationem promoven-
dam. ? Sanctus. 3 deest. * deest. 5 Mediantibus relationibus in-
ter conferentias episcopales, collegiale exercitium muneris episcopalis iam est fac-
tum experientiae in Ecclesia sub motione Spiritus Sancti. ¢ deest.

16
Exc.mus P. D. LAURENTIUS BIANCHI

Episcopus Sciigmchiamensis

Venerabiles Patres, carissimi Fratres,

Brevissime ' loquor nomine aliquorum episcoporum...”

Textus noster in n. 17, agens de conferentiis episcopalibus, extollit
novum elementum practicum in regimine Ecclesiae, quod libenter ac-
ceptarem, si vera spes adesset obtinendi commoda quae expectantur.
Multum pendebit a redactione definitiva quae fiet postquam Patres
discusserint varia argumenta in hoc cap, IIL.

In praesenti tamen desidero vestrae benevolentiae unum punctum
submittere magni momenti quod prae oculis habendum puto in nostra
disceptatione.

Dicitur in prooemio, linn, 13-15, « quantum praeterea ecclesiastica
disciplina roboretur, catholica res provehatur, ipsaque episcoporum
auctoritas apud Gubernia vel acatholicos viros augeatur », Haec sunt per-
pulchra verba, alte sonantia, quibus utilitas probaretur huius juridici
corporis, sed fateor, secundum sententiam meam, nimio optimismo in--
ficiantur.

Revera conferentiae episcopales nationales vel regionales perutiles
evadere possunt confratribus in episcopatu ad ideas communicandas, ad
discutienda media aptiora pro apostolatu, ad mutuam instructionem
circa aliorum experientiam et speciatim ad fovenda caritatis et unionis
vincula inter episcopos eiusdem nationis vel regionis. Attamen multos
censeo esse in hac aula qui nolunt approbare vim iuridicam obligandi
singulos episcopos decisionibus approbatis per duas saltem ex tribus
partibus suffragiorum.

Plene adhaereo sententiae exc.mi Krol, arch. Philadelphiensis, in sua
emendatione scripto tradita. Dicebat exc.mus Dominus: « Minime pla-
cent omnes provisiones n. 24. Etsi unitas in episcopatu alicuius nationis
magnopere optanda sit, confundi tamen non debet haec unitas cum uni-
formitate... iuridice cogeretur (episcopus) opinionem maioritatis sequi...
(hoc) videretur contradicere naturae monarchicae episcopatus residentia-
lis, quae natura monarchica esse iuris divini apparet ». Et recte exc.mus
Krol concludebat: « Singuli episcopi solum S. Sedi directe subditi sint,
non corpori aut maioritati aliorum episcoporum ».

Ex experientia mea missionaria in Sinis possum affirmare quod ipsi
fideles nostri valde solliciti sunt de constitutione monarchica Ecclesiae.
Papam venerantur ut Vicarium ipsius Christi et in hac luce tantum
venerantur pastores et sacerdotes suos. Pro hoc ideale, Ecclesia in Sinis
et in multis aliis regionibus restitit usque ad sanguinis effusionem et
vel nunc temporis tormenta patitur in carceribus vel in laborum campis.

Quin immo, vel acatholici semper admirati sunt structuram hierar-
chicam catholicae Ecclesiae cum Romano Pontifice in vettice, et hoc
semper habuit magnum valorem apologeticam apud antiquae civilitatis
populos, puta Sinenses et Indianos.

Mihi videtur quod multi impressionem negativam subirent si ele-
mentum monarchicum Ecclesiae in discrimen deduceretur mediantibus
conferentiis episcopalibus nationalibus vel regionalibus quae quodammodo
insererentur in regimen dioecesis,

Conclusio. 1. Expungantur verba prooemii initio huius interventio-
nis citata, nempe: « Quantum praeterea etc. », quae verba ¢xaggerata
videntur, si fructus considerantur conferentiarum episcopalium.,

2. Ad art. 3 clare definiatur decisiones conferentiae episcopalis
vim tantum consultivam habere, nisi in casibus strictae unanimitatis vel
post approbationem S. Sedis. Dixi.

In textu scripto tradito: ' deest. 2 missionariorum.

[Subscripserunt etiam] Petrus Massa, Toseph Obert, G. B. Gobbato, Galbiati
Ambrose, Matio Civelli, A. Beretta.

Moderator: Audiant Patres! Post schema de episcopis et dioeceseon
regimine tractandum erit schema de Oecumenismo. Velint hoc illi Pa-
tres advertere, qui de hoc schemate de Oecumenismo loqui velint. Di-
scussio fiet ad normas Ordinis Concilii: primo, in genere; et postea, de
singulis capitibus.

Proxima congregatio generalis erit crastina die, hora 9.

Em.mus P. D. EuGentus card. TisseranT: Reponatur Sacrosanc-
tum Evangelium.



